
Jafnréttisfræðsla í leik- og grunnskólum 
 

Skýrsla 6      (11. og 12. kennslustund)                    Vogaskóli,  30. september 2008 

Sigurbjörg Hallgrímsdóttir og Unnur Gunnarsdóttir  umsjónarkennarar 4. S.U. 

 

 

Byrjuðum að búa til landnámsskála landnámsmannsins og einbýlishús  

nútímamannsins. 

 

 

Skoðuðum ljósmyndir af landnámsskálum og ræddum um þá. Ræddum um skipulag skálans 

með tilliti til hlutverka kynjanna og bárum hann saman við nútímahús og herbergjaskipan. 

Byrjuðum á að gera skála og einbýlishús. 

 

Börnin höfðu mikinn áhuga á að skoða staðsetningu kynjanna í landnámsskálanum. Þeim 

fannst merkilegt að skálanum var skipt eftir kynjunum og voru þau sannfærð um að það væri 

vegna kynhlutverka þeirra. Karlaskálinn var nær útidyrunum og klósettrennunum af því að 

karlarnir þurftu að vera fljótir að rjúka út að berjast og líka fljótir á klósettið! Kvennaskálinn 

var staðsettur innar í landnámsskálanum. Þar voru konurnar að þjóna körlunum í  búrinu og 

eldstæðinu, sem var innst í skálanum. Þeirra hlutverk  var að sinna körlunum allan daginn! 

Börnin voru upptekin af því  hve margt hefði breyst. Í dag hafa allir sér herbergi, óháð kyni.  

Fólk hefur sér herbergi af því að það er barn eða fullorðinn og líka vegna þess að það kaupir 

sér stór hús! Einnig ræddu börnin mikið um hve fjölbreytt og ólik herbergin eru nú til dags. 

Sumir eru með leikherbergi, sjónvarpsherbergi, fullt af salernum og baðherbergjum, eldhús, 

búr, geymslur og bílskúr. Allir hafa möguleika á að vera í friði í eigin herbergi, óháð kyni. 

Einnig ræddu börnin um að það væri ekki sér herbergi eða sérstakt vinnuherbergi kvenna eins 

og eldstæðið í skálanum. Allir sinna verkum í nútímeldhúsi. Það var ákaflega skemmtilegt að 

byrja á skálanum og húsinu.  Börnin upplifðu sterkt muninn á stöðu kynjanna frá  

landnámsöld til dagsins í dag. 

 

 

 

 

 

 

 

 

 

 

 

 



Umræðupunktar frá börnunum: 

 

 Af hverju var sér karla-og sér kvennaskáli? 

 Hvar voru börnin? 

 Voru margir í hverju rúmi í skálanum? 

 Sátu konurnar á rúmstokknum allan daginn og biðu eftir körlunum? 

 Karlarnir voru nær útidyrunum til þess að komast fljótt út að berjast 

 Konurnar þjónuðu körlunum 

 Í dag þjóna allir sér sjálfir 

 Í dag sofa allir lengst frá útidyrunum af því að það er kaldast við útidyrnar! 

 Fólk er saman í herbergi af því að það vill það! 

 Það er mismunandi hvernig hús eru, sumir eru saman í herbergi aðrir í sér herbergi 

 Í dag skiptir máli að eiga nóg af peningum til að kaupa stór hús með mörgum 

herbergjum! 

 Börnunum finnst spennandi að prufa að eiga heima í landnámsskála 

 Langeldurinn var örugglega mjög „kósý“ 

 

 

 

 

 

 

 

 

 

 

 

 

 

 

 


